
  
  

चित्रपट झारखंड फिल्म फेस्टिवल 
चर्चा में क्यों?

23 जून, 2023 को मीडिया से मिली जानकारी के अनुसार राँची के सरला बिरला विश्वविद्यालय में चित्रपट झारखंड द्वारा तीन दिवसीय फिल्म फेस्टिवल
आयोजित किया गया, जिसमें कुल 60 फिल्मों को प्रदर्शित किया गया। 

प्रमुख बिंदु 

तीन दिवसीय फिल्म फेस्टिवल में फिल्म के निर्माता-निर्देशकों को प्रमाण पत्र से नवाज़ा गया।
इस फिल्म महोत्सव में चित्रपट झारखंड द्वारा प्रतियोगिता के लिये फिल्मों के 10 विषय रखे गए थे। इनमें जनजातीय समाज, झारखंड स्वतंत्रता
संग्राम, वोकल फॉर लोकल, झारखंड का इतिहास, ग्राम विकास, महिला सशक्तीकरण, पर्यावरण, सामाजिक सद्भाव, रोज़गार सृजन, भविष्य का
भारत जैसे विषय थे।
इस फिल्म फेस्टिवल में फिल्मों की पुरस्कार श्रेणी तीन प्रकार की रखी गई थी - लघु फिल्म, डॉक्यूमेंट्री फिल्म, कैंपस फिल्म।
इन तीनों कैटेगरी में सर्वश्रेष्ठ तीन पुरस्कार दिये गए। तीनों प्रकार की कैटेगरी में सर्वश्रेष्ठ फिल्म को प्रथम, द्वितीय, तृतीय पुरस्कार दिया गया।
इसमें सर्वश्रेष्ठ पुरुष अभिनेता एवं सर्वश्रेष्ठ महिला अभिनेत्री के साथ सर्वश्रेष्ठ निर्देशक को भी पुरस्कृत किया गया।
लघु फिल्म पुरस्कार की श्रेणी में सर्वश्रेष्ठ फिल्म प्रथम को 31000 रुपए, द्वितीय को 21 हज़ार रुपए एवं सर्वश्रेष्ठ तृतीय फिल्म को 11000 रुपए
प्रदान किये गए।
सर्वश्रेष्ठ निर्देशक को 5100 रुपए, सर्वश्रेष्ठ कहानी को 5100 रुपए, सर्वश्रेष्ठ सिनेमैटोग्राफर को 5100 रुपए एवं सर्वश्रेष्ठ संपादक को भी
5100 रुपए से सम्मानित किया गया। सर्वश्रेष्ठ पुरुष अभिनेता को 5100 रुपए एवं सर्वश्रेष्ठ महिला अभिनेत्री को 5100 रुपए प्रदान किये गए।
फिल्म पुरस्कार की डॉक्यूमेंट्री फिल्म की श्रेणी में सर्वश्रेष्ठ फिल्म को 31000 रुपए, द्वितीय सर्वश्रेष्ठ फिल्म को 21000 रुपए एवं तृतीय
सर्वश्रेष्ठ फिल्म को 11000 रुपए से नवाज़ा गया। कैंपस फिल्म की श्रेणी में सर्वश्रेष्ठ फिल्म 15000 रुपए, द्वितीय 11000 रुपए एवं तृतीय श्रेणी
में 7500 रुपए प्रदान किये गए।
सर्वश्रेष्ठ निर्देशक को 3100 रुपए, सर्वश्रेष्ठ पुरुष अभिनेता को 3100 रुपए व सर्वश्रेष्ठ महिला अभिनेत्री को 31 हजार रुपए से सम्मानित किया
गया। इस पुरस्कार के साथ एक ट्रॉफी और प्रमाण पत्र भी दिया गया।
समापन समारोह पर पूर्व मंत्री एवं विधायक सरयू राय ने विजयी प्रतिभागियों को सम्मान स्वरूप प्रशस्ति पत्र और ट्रॉफी देकर पुरस्कृत किया।

